AGJENZIE
REGJONAL
PE LENGHE
FURLANE

9. Nons e sintagmis nominai AREF

2332222000

9. Nons e sintagmis nominai

Luca Melchior

9.1. Introduzion

Sedi inte gramatiche antighe sedi intes descrizions linguistichis modernis, il non (inte
gramatiche tradizional definit ancje sostantif) al a une posizion particolar intes parts dal
discors, stant che la s6 funzion principal e je di gjenar denotatif, ven a stai che e je ché di
rapresentd e categoriza la realtait extralinguistiche, ordenantle datr di tassonomiis
carateristichis des diviersis lenghis e lant a defini lis categoriis di referents extralinguistics che
si puedin duncje indica cuntun non specific. In altris peraulis: il non (1) ¢jan al va a defini la
categorie di referents extralinguistics (la classe CJAN) che a puedin jessi indicats cun chest
non (duncje nissun gjat). Po dopo, intun enunziat concret, cjan al pues indica un referent
concret, ven a stai un individui de classe CJAN, che di chel si dis alc intal enunziat.

La categorie dal non, pero, e a une posizion fondamental ancje dentri dal sisteme
linguistic par chel che al inten la s6 organizazion no dome lessical, ma ancje gramatical. A
diference dai articui e des preposizions, ma te stesse maniere dai verps e dai agjetifs, 1 nons a
costituissin une categorie vierte, che e pues jessi insiorade e slargjade di un continui, cemit
che di fat al sucét, cun elements gnifs, credts in gracie di miegs linguistics internis ae lenghe o
midiant dal prestit di altris lenghis. Ta cheste categorie vierte, dut cas, si puedin vé ancje
elements che a van fiir di Gs. D1 un pont di viste formal, il non al € caraterizat — in maniere
divierse a seconde des lenghis — de variabilitat morfologjiche, che par ché si viodi il cjap. 6, la
che a son za stadis presentadis lis s6s carateristichis flessionals. Vie par chest cjapitul si
insuazara cualchi aspiet sintatic (ma par chest si viodedin ancje 1 cjapitui 11-13, 15).

Di un pont di viste sintatic, di fat, il non al a la carateristiche di podési cumbina cun
altris parts dal discors di mat di 1a a forma grups di peraulis plui comples, clamats sintagmis
nominai, che il non al ¢ il 16r cjaf, ven a stai il nucli central. Inte lenghe furlane, il non al
forme sintagmis nominai cuant che si zonte al articul, al agjetif, ai dimostratifs e ai
cuantificadors, in plui che ai complements dal cas. Intal sintagme nominal, al € il non che al
determine lis carateristichis flessiondls dai elements che lu acompagnin (acuardi in gjenar e in
numar).

9.2. Il non: cualchi classificazion semantiche

Par chel che al inten la caraterizazion semantiche, in sostance 1 nons a puedin jessi
dividits in dos categoriis, ché dai nons propris e ché dai nons comuns. La ultime categorie si
pues ancjemo dividi su la fonde di altris criteris. La prime division e da la pussibilitat di
individua nons concrets vs. nons astrats, a seconde che al sedi presint o mancul il trat
semantic [+astrat], ven a stai, a seconde che la classe di referents denotade dal non e sedi dade
di referents che si puedin percepi in maniere fisiche o mancul.

Caraterizats di [+astrat] a saran par esempli nons tant che (2) saliit, (3) amor, (4) stufe.
Caraterizats dal trat [—astrat] a son invezit nons tant che (5) polente, (6) gjat, (7) lapis.

Come che al a ben rilevat Serianni (2003 [1988], 75), dut cas, a son nons che a
dimostrin che cheste ripartizion no je un gradatum, ma ben un continuum, 11 che cierts
elements a stant intune posizion intermedie tra 1 doi pdi, cemit che a mostrin esemplis tant
che (8) discomut, (9) fote, (10) partence. Cun di plui, cierts nons a puedin vé, in plui dai
significats astrats, ancje significats (o acezions di significat) plui concrets: si pensi par
esempli al non (11) personalitdt intal significat di ‘persone prominente par funzion, podé o
posizion’. Une seconde division e tocje la diferenziazion tra nons numerabii (ingl. count
nouns), nons di masse (ingl. mass nouns) e nons coletifs (ingl. collective nouns), su la fonde
de lor cuantificabilitat. Pai nons numerabii si ¢ in stat di individud, dentri de categorie,
elements che si puedin enumera in maniere singolar, biel che invezit no je cheste pussibilitat
di individuazion e numerazion pai nons di masse, come che al sucét par nons tant che (12)
frut, (13) gjaline, (14) cjase, (15) libri.

Nons tipics di masse a son 1 nons di sostancis, cence articolazion interne, tant che (16)
lat, (17) aghe, (18) vin e agregats, tant che (19) savalon, dat di elements che si puedin separa.
Dutis dos lis categoriis a son caraterizadis a nivel morfologjic dal fat che no an plural — o
midr: un eventual plurdl al pues jessi tal cas che il non al sedi lat incuintri a une
transcategorizazion di non di sostance a non di element delimitat; cussi, intal esempli:

(20) La Indicazion Gjeografiche Tipiche (plui famose come IGT) e je une marcje di
origjin che e cualifiche i vins produsiits intune zone specifiche, che e presente uniformitdt
ambientdl e che e a di dd carateristichis omogjeniis al vin stes"

In (20) vins nol va a indica in sens gjeneral la ‘sostance alcoliche di bevi produsude dal
most di ue’, ma ben ‘sortis di vin’, come che a puedin par esempli jessi il merlot, il cabernet,
il verdug e v.i., ven a stai elements delimitats e numerabii. Pai agregats, la individuazion di un
dai elements che ju costituissin e a bisugne di un tiermin singolarizant, tant che par esempli:

(21) un grignel di savalon

I nons numerabii a puedin vé tant che modificaddrs 1 numerai, cjapats dentri 1 numerai
coletifs (v. cjap. 15), che invezit no son ametiits dai nons di masse, e ancje 1’articul indefinit:

(22) cinc gjalinis
(23) une dozene di students

I nons coletifs a marchin, cemft che si pues ben dedusi, une coletivitat, un insiemi di
referents, in maniere simile ai nons di masse, ma che si puedin dopra al plurdl cence
transcategorizazion: par esempli (24) frop, (25) arment, ma ancje (26) bosc. Al plurdl a
marchin une pluralitat di insiemis di referents (27):

(27) doi trops di pioris

I nons di masse e 1 nons propris a an cualchi proprietat gramatical specifiche. Par chel
che al inten 1 prins, la principal e tocje la espression de cuantificazion (v. cjap. 15): chescj
nons, di fat, a son compatibii al singolar cun cuantificadérs indefinits tant che avonde, tant,
péc, cetant, trop, che a son compatibii cui nons numerabii dome se a son al plural (v. (28)-
(29)); cun di plui, se il sintagme nominal al a valor indeterminat, il non di masse nol cjape su
I’articul ma al reste ‘crot” (v. sot), tant che in (30).

! M. Piccoli, “ATUALITAT — IGT: e i vins furlans a son «Venezia Giulia»”, La patrie dal Friil 5/2010,
https://www.lapatriedalfriul.org/atualitat-igt-e-i-vins-furlans-a-son-venezia-giulia/, ultime visualizazion
05/10/2022.

(28) Al voleve duncje cetant vueli di comedon e une grande fantasie par riva a tird su
cjasis e pais (A. Floramo, Cuintristorie dal Niifcent 1950-1960, 2011)

(29) E cetancj furlans, cidins, in chei agns, a an scugniit cambia mistir, lassant libar il
puest a di une schirie di oportuniscj che a vignivin di dute Italie, viodude la prospetive di un
bon puest di lavor garantit (A. Floramo, Cuintristorie dal Niifcent 1950-1960, 2011)

(30) une comunitdt che e podeve ancje gjoldi dai pascui di mont la che si tirave fiir len,
fen, lat (A. Floramo, Ri-cognossi la autonomie, 2016)

Dongje dai nons tant che part dal discors par so cont, cualsisei altre part dal discors e
pues jessi doprade, intun enunziat concret, cun valér nominal (e ven duncje “sostantivade”),
lant a forma cussi il cjaf dal sintagme nominal (v. sot), tant che par esempli cold in (31):

(31) La fin de seconde vuere mondidl e il cold consecuent dal regjim fassist a tornarin a
proponi la dibisugne de democrazie (O. Serena, Il furlan tes scuelis e te universitdt, 2010)

Tes prossimis riis o tornarin plui intal detai parsore di chest cantin.

Cemiit che si viodara plui sot, cualchi non al a la proprietat di seleziond complements,
ven a stai elements in direte dipendence dal non stes, tant che, par esempli, 1 nons deverbai (v.
cjap. 6), ma ancje 1 nons di parintat, che a son simpri relazionai, val a di che si definissin su la
fonde di une relazion inte realtat extralinguistiche cuntun element X, che si presupon la s6
esistence. Su chest o tornarin plui indenant.

In plui dai nons comuns, ¢ je la categorie dai nons propris, che ¢ a carateristichis
diferentis de prime. I nons propris no definissin une categorie di referents extralinguistics
pussibii, ma a an un valor referenzial specific, di denominazion di individuis specifics (oms,
nemai, llics, avigniments storics, artefats, ativitats produtivis e v.1.). Par furlan, tra 1 nons
propris, e plui in particolar tra 1 antroponims, dome 1 cognons e 1 sorenons a mostrin flession,
val a di che a puedin forma il plurél e il feminin?, par fa riferiment a personis di ses feminin o
al grup familiar: (32) il Fachin, (32a) la Fachine, (32b) i Fachins (pal Gis dai articui cui nons
propris, v. cjap. 11).

Sul cont de classificazion dai nons propris nol é un consens gjeneral inte ricercje, cun di
plui e mancje unitarietat terminologjiche. Tignint cont de complessitat des diviersis tipologjiis
proponudis — dome par fa un esempli, la tipologjie presentade in Meineke (2021) e previot
une tassonomie che, daspo dal secont nivel di bionims (nons di creaturis viventis) e abionims
(nons di entitat no animadis), si ramifiche fin a cuatri altris nivei subordenats I'un cun chel
altri in maniere jerarchiche, par dopo specifica che ancje i nivei plui bas a puedin 14 incuintri a
altris ripartizions (jerarchichis). Tra i bionims si nomenin achi:

— antroponims, ven a stai nons di oms, dividiits ancje 16r in nons individuai o di grup. Tai
individuai si cjatin nons personai (prenons) e nons di famee uficiai e no uficiai, tant che par
esempli (33) Elisabete, (34) Colus, (35) Toni Baon. Tai nons di grup, invezit, si cjatin nons di
cjasadis, fameis, par esempli (36) Manin, (37) Strassolt;

— zoonims, ven a stai nons di nemai, par esempli (38) Milio;

— fitonims, ven a stai nons di plantis.

2 La pussibilitat di dii un gjenar feminin a di un sostantif o a di un agjetif cul cambiii il sufis no je
stimade di bande dai studids tant che un fenomen flessionil, ma ben tant che une forme particolar di derivazion
clamade mozion.

Tai abionims invezit si segnalin:

— toponims, nons di lte, che si puedin dividi in lics abitats o mancul, nons di place e di stradis
tant che (39) Madris, (40) Strade dal Cjistiel, nons di edificis individuai o comunitaris tant
che (41) Cjase Cocel, (42) Auditorium Zanon, nons di cors di aghe dolce tant che par esempli
(43) Ledre, (44) Tiliment e v.1.;

— ergonims, ven a stai nons dal risultat di ativitats economichis, politichis, legals, culturals, o
di fenomens naturai, epochis e v.i., tant che par esempli (45) Ostarie la Brente, (46)
Associazion culturdl lis Primulis e v.1.

antroponims
bionims (nons di .
B vivents) £00NIMS
nons di vivents no
umans
fitonims
toponims
abionims ~|:

nons propris

ergonlms

9.3. Il sintagme nominal

Il sintagme nominal al € un sintagme che 1l so cjaf, ven a stai 1’element principal, che al
determine ’acuardi di chei altris elements e la funzion sintatiche di dut il costituent, al é un
non, tant che in (47) Mi an regalade une maie blancje, 11 che [une maie blancje] al & il
sintagme nominal, cul cjaf maie che al determine 1’acuardi di chei altris elements, 1’articul
indefinit une e ’agjetif cualificatif blancje. 1l sintagme nominal si pues cjatd ancje su la fonde
di criteris distribuzionai (v. De Roberto 2010, 1341), val a di lant a scrutina i elements che a
puedin davuelzi determinadis funzions inte frase (pe funzion dal sintagme nominal v. sot).
Cjapant tant che esempli la frase (48) Zuan al duar, ducj 1 elements che a puedin sta al puest
di Zuan intal stes contest e cu la stesse funzion a son sintagmis nominai (48a) - (48d). Cemiit
che si pues viodi, il sintagme nominal al pues presentad diviersis struturis internis. I pronons
personai dut cas no son compatibii cui modificaddrs e a van duncje a cjapa il puest di dut il
sintagme nominal®. Par cuintri, no puedin vé funzion di cjaf di sintagmis nominai elements
tant che articui e preposizions che a puartaressin ae agramaticalitit des frasis, che no
podaressin duncje jessi cjapadis par buinis, tant che (48e) e (48f):

73

3 Vanelli (2010, 25) e indiche i pronons tant che “proSN” o, tout court, tant che prosintagmis. In
sintagmis nomindi tant che N6 furlans, voaliris cjargnei, par solit ae prime o ae seconde persone plural, i
pronons a puedin ocori adun cuntun non che al a funzion di cjaf.

(48) Zuan al duar

(48a) Il pai al duar
(48b) 1l gjat neri al duar
(48¢c) Chel om al duar
(48d) Lui al duar

(48e) *Il al duar

(48f) *Jenfri al duar

Tant che cjaf dal sintagme nominal, il non (o une altre part dal discors cun valor di
sostantif) al ¢ [’element dominant, centrdl, che al ten su ducj chei altris te sintassi e al
determine [’acuardi, biel che agjetifs, articul e v.i., a son chei che a vegnin clamats
modificadors. Fevelant di acuardi, si a di marca che se intal sintagme nominal il cjaf al ¢ dat
di doi nons coordenats, che un al ¢ masculin e chel altri feminin, tal furlan al & previodit
I’acuardi al masculin:

(49) Chei biei fruts e frutis

Si e fevelat cumo denant e ancje prin che dutis lis parts dal discors — ma ancje
preposizions - a puedin cjapa su la funzion di non, in gracie de nominalizazion, deventant
duncje il ¢jaf dal sintagme nominal. Si confrontin chescj esemplis:

(50) [1I libri] al é interessant (non)

(51) [1l fantastic) al e I’argoment de cunvigne di chest an (agjetif)

(52) [ to ridugd) mi fas vigni su il nervos (verp al infinit)

(53) 1l to refudadti di vigni no lu capis propit (verp riflessif al infinit)

(54) [Chenti] al é un averbi (averbi)

(55) [I tiei se e ma] mi fasin deventd mat (coniunzions)

(56) [Che no tu mi vedis inviddt] ae 16 fieste e je propite une tristerie (proposizion)

(57) [Dimostrd@ di rivd a puartdle fiir] e jere deventade une cuestion di orgoi *
(proposizion)

Inte lenghe furlane, i infinits verbai a son dispés nominalizats in maniere sintatiche di
mit di 1a a forma nons che a segnalin proces (dispes cun valor duratif e indefinit), azions, ma
ancje risultat o efiet, prodot e v.i. In cualchi cas, e je stade fate une lessicalizazion di chescj
infinits nominalizats, che a son duncje jentrats ad implen intal lessic furlan tant che nons; si
fasi un confront cun gustd in chest esempli.

(58) E lis cenis ator, e i gustds che o vin stdt fin cumo, jo, par me, o pues saltdju (M.
Ucel [O. Muzzolini], Pais 1974)

I infinits nominalizats cuntun procediment sintatic no varessin di podé vé marchis
esplicitis di plural; a puedin dut cas ameti determinants (pal talian e pal francés, v. Umbreit
2014; pal catalan, v. GBU 2019, 434). Par vie dai sfuargs di elaborazion ¢ di politiche
linguistiche (esplicite o implicite), in chescj contescj a saltin fiir nons deverbai di azion,
risultét, prodot e v.1., dispes fats su tant che neologjisims daiir di un model talian (v. cjap. 8.3).

A prin trat, cualchi sintagme nominal al pues somea cence un cjaf, tant che intal
esempli:

(59) O ai rote la mé machine e alore o ai cjolte la to
(60) No cognossevi la 16 seconde fie, o cognos ché grande

4 B. Tellia, Cudl Friul e cudi furlans daspo il taramot dal 76, «Messaggero Veneto» 09/05/2006.

(61) Ti plasie ché cjase chi? E je ché di Mario
(62) La cotule? E je ché che mi a regaldt mé mari

In chescj cas si pues ‘recuperd’ cence fastidis il non che al mancje in maniere anaforiche
rispiet al contest. L’articul o il dimostratif a cjapin funzion pronominal, tal cas il dimostratif al
piert il so valor deitic. L’articul si pues dopralu dome denant di agjetifs, biel che in chei altris
cas, cuant che duncje il modificador al € un sintagme preposizional o ben une proposizion (v.
(61)-(62)), si scuen dopra il dimostratif.

9.3.1. Nons cun struture argomental e nons cun complements no argomentai

9.3.1.1. Gjeneralitdts

Vie par cheste sezion, che e je cetant debitore intai confronts di Giorgi (1988), e vignara
esplicade cualchidune des struturis internis dai sintagmis nominai. Prin di dut, al covente
cualchi sclariment introdutif.

Tra 1 nons che a fasin di cjaf dal sintagme si pues diferenzia, a seconde de rezince, ven a
stai la facoltat di determina cuale forme che a laran a cjapa chei altris elements che a jentrin a
fa part dal sintagme, tra nons che a an une struture argomental e nons che invezit a puedin
ameti complements no argomentai. Ce ise une struture argomental? Cualchi non — massime
chei che si formin par derivazion deverbal, ven a stai a taca di un verp, ma no dome — a
determinin il numar e la nature dai elements che a puedin 1a a completa ché struture (v. Giorgi
1988, 273). I nons deverbai a ‘ereditin’ di fat dal verp di li che a derivin la struture argomental
e duncje 1l numar e il gjenar di argoments, val a di il numar di ‘partecipants al event’ che a
van esprimits. Si cjapi tant che esempli descrizion, che al ven dal verp descrivi, che al € un
verp transitif hivalent, ven a stai che al previét che pal event dal descrivi a sedin presints doi
argoments (o ben, cuntune altre terminologjie, doi atants), che a saressin cui che al descrif e
chel che al e descrit, o sei |’argoment esterni o sogjet e 1’ogjet diret dal verp, par esempli:

(63) Rose e descrif Marie’

Come che si a dit, chescj doi argoments a vegnin puartats ‘in ereditat’ al non descrizion,
che al vara cussi doi argoments, un che al corispuint al sogjet, chel altri invezit al ogjet diret
dal verp:

(64) la descrizion di Marie di Rose

In chest cas sedi [’argoment che al corispuint al sogjet sedi chel che al corispuint al
ogjet diret a vegnin esprimuts midiant di un sintagme preposizional che il so cjaf e je la
preposizion di. L’argoment (o 1 argoments) di un non, dut cés, al pues (o a puedin) jessi
esprimiit (esprimits) midiant di un agjetif, che in chel cas si clame agjetif argomental. Par
esempli, intal cas di (65), 'agjetif langobarde al esprim 1’argoment esterni, ven a stai il
sogjet, dal non invasion.

(65) la invasion langobarde dal Friiil

5 Intal esempli (64), il sogjet al corispuint in maniere semantiche al agjent, ven a stdi cui che al fis
pardabon la azion, biel che invezit I’ogjet diret al corispuint al pazient, o ben cui che al patis cheste azion. Cheste
corispondence si le cjate intes lenghis nominatif-acusatif, tant che il furlan, e e je tipiche des frasis cun verps
transitifs inte forme ative. No je dut cas automatiche, cemiit che e pues dimostra ancje dome la diatesi: in (64a)
Marie e je descrite di Rose di fat Marie, ancje se e je il sogjet sintatic, e je il pazient dal pont di viste semantic,
biel che I’agjent Rose al ven esprimiit di un complement di agjent.

Cun di plui, datr des cundizions di caratar sintatic, 1 cjafs a determinin 1 elements no
argomentai, ven a stai modificadors pre- e/o postnominai (v. sot) che a puedin fa part dal
sintagme. I nons a struture argomental che a fasin di cjaf a definissin in maniere clare e uniche
1 elements che a puedin jentrd dentri dal sintagme nominal, biel che invezit i nons cence
struture argomental no puedin defini chescj elements, aben che a podedin ameti la presince di
complements no argomentai, che la 16r relazion cul cjaf e je di caratar mancul specific, ma si
pues rigjavale datir dal contest.

Par esempli, in (66) a seconde dal contest discorsif o extralinguistic, di Marie al pues
volé di sedi che Marie ¢ je la persone piturade, sedi che e je la autore dal ritrat, o ancje che e
je la s6 parone.

(66) il ritrat di Marie

Giorgi (1988, 275) al aferme, pal talian, ma il discors al & bon ancje pal furlan, che par
solit nons astrats e nons che a segnalin azions a an struture argomental, biel che invezit 1 nons
che a indichin ogjets a an la tindince a stabili relazions plui gjenerichis.

Tant che 1 verps, ancje 1 nons, dafir des 16r carateristichis sintatichis, si puedin classifica
in sostantifs inacusatifs, intransitifs e transitifs. Pes ultimis dos categoriis si puedin cjata
diviersis valencis: mono- o bivalents 1 sostantifs intransitifs, bi-, tri- o tetravalents 1 verps
transitifs. Cemtt che al marche Giorgi (1988, 276), si pues ancje diferenzia tra nons atifs e
passifs, a seconde che 1’argoment proietat al sedi sogjet o ogjet diret dal verp che 1 corispuint.
Cun di plui, stant aes 10r carateristichis semantichis, a puedin determina il ril semantic di chei
argoments. La plui part dai nons cun struture argomental e je di derivazion deverbal e ¢ je
astrate, si che duncje, no si riferis a ogjets concrets.

9.3.1.2. Sintagmis nomindi di nons inacusatifs

Nons tant che partence, aparizion, jessude a esprimin come argoment il sogjet te forme
di sintagme preposizional che il so cjaf e je la preposizion di, o ben te forme di possessif (tant
che 1 sintagmis nominai di nons acusatifs, v. sot):

(67) la partence di Marie
(68) la 56 partence
(69) la aparizion di Zuan
(70) la s6 aparizion

L’argoment che al corispuint al sogjet al ven esprimfit midiant di un sintagme
preposizional che il so cjaf al ¢ la preposizion di (o di possessif). Cemit che al marche Giorgi
(1988, 290), al e pussibil che cun chei nons al funzioni come ogjet un argoment che al esprim
il stes riil semantic cjapat dal sogjet de forme frasal che i corispuint; chest cas si lu viét in
frasis li che e je coreference cul riflessif, tant che in (71) (adatament di Giorgi 1988, 290):

(71) la aparizion di se stesse a Marie

Chest cas nol ¢ pussibil cui nons intransitifs.

9.3.1.3. Sintagmis nomindi di nons intransitifs

I nons intransitifs a puedin jessi mono- o bivalents; a esprimin il sogjet des struturis
frasals midiant di un sintagme preposizional che al a par cjaf di o ben midiant dal possessif:

(72) La cjaminade di Martin (v. (72a) Martin al cjamine)
(72b) La sé cjaminade
(73) La telefonade di Martin a Lucie (v. (73a) Martin al telefone a Lucie)

(73b) La s6 telefonade a Lucie

Come scrit tes riis precedentis, il sogjet dal sintagme nominal al a une posizion
prominente, subit dongje dal cjaf. Par cuintri, une discontinuitat linear tra i doi e somee
mancul acetabile:

(73c¢) *La telefonade a Lucie di Martin

Si compuartin tant che nons intransitifs, ma a puedin ameti in part ancje struturis
tipichis dai nons transitifs, nons tant che domande e rispueste, che se di fat par regule a
previodin struturis cuntun sogjet e cuntun complement ogjet indiret, tant che in (74) e (75), a
puedin dut cas ancje vé une proposizion come complement ogjet, tant che in (76)-(79):

(74) la domande di Amelie a Siro

(75) la rispueste di Siro a Amelie

(76) la domande di Amelie se Siro al viil vigni ancje lui
(77) la domande di Amelie su trope int che e vignara
(78) la rispueste di Siro che al vignara

(79) la rispueste di Siro su trope int che e vignara

Cualchi non intransitif al amet ancje la introduzion dal sogjet midiant de locuzion
preposizional di bande di. Giorgi (1988, 281) al stime chestis costruzions (par talian, ma il
discors si pues slargjalu ancje al furlan) come pseudo-passivantis, par vie che no son
produtivis. Stant che no son nons transitifs, di fat, chescj nons no puedin jessi passivizats.

9.3.1.4. Sintagmis nomindi di nons transitifs

A son transitifs 1 nons che a previodin un sogjet e un ogjet diret, tant che descrizion,
ritrat, e v.1. Il sogjet e l'ogjet a vegnin esprimiits ducj 1 doi midiant di un sintagme
preposizional che al a par cjaf di; il sogjet al pues jessi esprimiit ancje midiant dal possessif.
Se a vegnin esprimiits ducj 1 doi midiant di un sintagme preposizional, I’argoment che i
corispuint al ogjet diret al sta dongje dal cjaf, chel che al corispuint al sogjet 1 ven dafir.

(80) La descrizion di Sare di Antonie (v. (80a) Antonie e descrif Sare)
(81) Il ritrat di Marie di Zuan

Chescj nons a puedin jessi passivizats; in chest cas il sogjet, come che si ¢ viodiit intes
costruzions pseudo-passivantis, al ven introdustit de locuzion di bande di:

(81a) La descrizion di Sare di bande di Antonie
In chescj cas, I'ogjet diret al pues jessi esprimit ancje midiant di un possessif:
(81b) La sé descrizion di bande di Antonie

Cualchi cjaf — che nol marche mai ogjets concrets — al pues rezi come argoment frasis
completivis, e al a duncje un complement frasal. Si confrontin chescj esemplis:

(82) L’invit di Marie di tornd doman

(83) La propueste di ld ancje né

(84) La s06 idee di vigni fiir cence ombrene!

(85) la sé6 jessude de UE par vie dal risultdt iraziondl, ma democratic e legjitim, dal
referendum dal Brexit e vara scuasi dal sigiir ['efiet di trasforma chel che in Europe al jere il
Ream Unit, intun Ream Disunit (S. Carrozzo, La fin dal Stat Naziondl jenfri ilegjitimitdt,
inutilitdt e parados, tal spieli de ipotetiche Riforme Costituziondl taliane dal 2016, 2016)

(86) La pierdite di sovranitdt “adalt” si pues jempladle gjavant sovranitat “dal bas’
(Autonomiis Locdls e dirit di rapresentance dai citadins) dome paiant il presit di deventd un
pais ancjemo plui ineficient (S. Carrozzo, La fin dal Stdt Naziondl jenfri ilegjitimitdt, inutilitdt
e parados, tal spieli de ipotetiche Riforme Costituziondl taliane dal 2016, 2016)

(87) Inte situazion di tensions incoerentis che a travanin lis struturis politichis talianis,
il pericul di pierdite di dirits, benstd economic, capacitat di decidi in maniere eficiente su la
soluzion di problemis locai, al é concret par ducj i citadins talians (S. Carrozzo, La fin dal
Stat Naziondl jenfri ilegjitimitat, inutilitdt e parados, tal spieli de ipotetiche Riforme
Costituzional taliane dal 2016, 2016)

Cualchi non transitif al ¢ trivalent, si che duncje, al previét la pussibilitat di esprimi tré
argoments, tant che 1 za nomenats descrizion e ritrat, ma ancje distribuzion, comunicazion e
altris di cheste stesse fate. Cun di fat, a puedin ameti la espression di sogjet, di ogjet diret e di
beneficiari, che al ven esprimiit midiant di un sintagme preposizional che al a par cjaf a. Si
fasi cas a chest esempli, che al pues jessi considerat ecuivalent di Martin al comuniche la
gnove a Marie, li che Martin al & sogjet, la gnove al & ogjet diret e a Marie al ¢ il beneficiari:

(88) La comunicazion di Martin de gnove a Marie
(88a) La so comunicazion de gnove a Marie

Ancje chesc) nons si ju pues passiviza. In chest cas, il sogjet al ven introdusit de
locuzion preposizional di bande di:

(88b) La comunicazion de gnove a Marie di bande di Martin
Par siera, a esistin ancje nons tetravalents, tant che in chest esempli.
(89) La 16 traduzion dal document dal furlan al todesc

Al somee che al sedi pussibil esprimi ducj 1 argoments midiant di un sintagme
preposizional (duncje cence dopra il possessif par esprimi il sogjet), la complessitat di chest
sintagme nominal dut cas lu rint poc acetabil

(89a) ’La traduzion di Marie dal document dal furlan al todesc

In chest cas, sedi il sintagme preposizional che al corispuint al sogjet sedi chel che al
corispuint al ogjet diret a an tant che cjaf la preposizion di. Ancje chescj doi si puedin
passiviza e in chest cas il sogjet si lu esprim midiant de locuzion preposizional di bande di.

(89b) La traduzion dal document dal furlan al todesc di bande di Marie

Cualchi non, tant che cature, espulsion e altris di cheste fate a an dome interpretazion
passive, I’argoment esprimit midiant di sintagme preposizional cun di tant che cjaf al ven
interpretat come corispondent al sogjet (ma dal pont di viste semantic al pazient), il sintagme
introdusiit de locuzion preposizional di bande di al esprim il complement di agjent:

(90) La cature dal lari de bande di bande de polizie (v. (119a) Il lari al é stdt caturdt de
polizie).

Altris nons invezit no si ju pues passiviza, tant che desideri o ancje 1 nons no derivats
pore e timor. A son nons che a an par ogjet un esperient, ven a stai un partecipant al event che
al sint o che al prove une sensazion o ben un sintiment. I sintagmis che a proietin a risultin
duncje ambiguis. Si confrontin chesc) esemplis:

(91) La pére di Sandri di Lauring
(92) 1l desideri di Marc di Marie

I doi sintagmis si puedin interpreta tant che ‘Sandri al a pore di Lauring’ e ‘Marc al
desidere Marie’, ma ancje tant che ‘Lauring al a pore di Sandri’ e ‘Marie e desidere Marc’, dut
cas, dome il sogjet si lu pues esprimi midiant di un possessif, biel che 1’ogjet diret si pues
esprimi cun di + pronon.

(91a) La so pore di Lauring
(92a) Il desideri di lui di Marie

Ancje chescj nons a puedin rezi completivis:

(93) il guvier Renzi al declare di jessi disponibil a muda di plante fiir la propueste dal
Italicum, ma dome pe pore di pierdi, no par vé scuviert i valors de democrazie (S. Carrozzo,
La fin dal Stat Naziondl jenfri ilegjitimildt, inutilitat e parados, tal spieli de ipotetiche
Riforme Costituziondl taliane dal 2016, 2016)

In cualchi cas, cul nons transitifs, ’ogjet diret nol ven itrodusiit midiant di nissune
preposizion, ma il complement si lu cjate dongje dal cjaf, tant che in (94):

(94) formazion insegnants

La pertinence di chest argoment, dut cas, e je ché de aree de formazion des peraulis (v.
cap. 8).

9.3.1.5. Sintagmis di predicjdt nomindl cun verp a supuart

In cualchi cas, tant che pai nons che a divegnin di verps psicologjics cun esperient ogjet
diret o indiret, tant che plasé, interessa, preocupd, apassiond (pal talian, v. Giorgi 1988, 289),
li che 1l sogjet di chescj verps al € 1’element cause de sensazion psicologjiche, la struture
frasal dai nons che ur corispuindin, intransitifs, e clame dongje un predicjat nominal
acompagnat di un verp supuart, tant che (95) prova interés par X. Al é il verp supuart che al
assegne rui semantics e argoments. La struture argomental di chei nons e previot che
I’argoment prominent al sedi I’esperient, biel che il teme o la cause al ¢ part di un sintagme
preposizional introdustt de preposizion par

(96) L'interes dai fruts pal dissen

(97) La preocupazion de mari pal benstd di so fi
(98) La passion di Beniamin pal ziic

(99) La amirazion dai professors par Marie

Un discors simil si pues fa par nons tant che clamade, che la so6 struture frasal e previot
un verp supuart come fa@ (100) f@ une clamade a X; bussade, li che si previdt la struture (101)
dd une bussade a X; judizi in (102) esprimi un judizi su X, si che duncje si vara:

(103) Ia clamade di Costantin a Rose®
(104) 1l judizi dai esperts su la cuistion
(105) La bussade di Catine a Simon (v. (105a) Catarine e busse Simon)

In chescj cas, dome il sogjet (argoment esterni) al pues jessi esprimiit midiant di un
possessif. Tal cas che al sedi esprimiit midiant di un sintagme preposizional, chest al sta
dongje dal cjaf e al e dificil cjapa par buine une modifiche di chest ordin

(105b) La sé6 bussade a Simon

8 Tal cés che il non clamade al marchedi no il procés ma ben il risultat, al diven di clamd, e no di fi une
clamade; ta chest cas (103b) la clamade di Costantin al marche inalore ‘il fat che Costantin al sedi stat clamat’.

(105c¢) *La s6 bussade di bande di Catarine
(105d) "La bussade a Simon di Catine

9.3.1.6. Sintagmis nomindi di nominalizazion dal sogjet

I nons deverbai no marchin ducj il procés o ben la azion dal verp. Lis nomilizazions in
-dor a marchin I’argoment esterni — il sogjet — dal verp che 1 corispuint, che al pues jessi
agjent, pazient, esperient e v.1. (v. ancje cjap. 8). Si viodin chescj esemplis:

(106) traspuartador (< traspuartd)

(107) riparador (< ripara)

(108) cjaminador (< cjamind)

Stant che chescj nons a son nominalizazions dal sogjet dal verp che 1 corispuint, al € clar
che no puedin assegnai l’argoment che 1 corispuint al sogjet. A son duncje zero o
monovalents: cjaminadoér nol pues di fat assegna nissun argoment, traspuartador e saldador a
puedin assegnai il complement che al corispuint al ogjet diret dal verp, che al ¢ 1'unic

complement ametit. Complements no argomentai, tant che locatifs, strumentai e v.i. no son di
fat ametts, v. (109):

(109) 1l riparador di cjadreis cu la paie
(110) 11 traspuartador di glerie
(111) Il riparador di cjadreis

9.3.1.7. Sintagmis di nons di ogjets deverbdi e no

Cualchi non, sedi deverbal (o che si podedi almancul ricondusi a clar di un verp), sedi
no, al a a prin trat un referent concret, tant che regdl, letare, libri, fotografie che a puedin rezi
un o plui argoments (tal cas dai deverbai a mantegnin la struture argomental dal verp che a
son derivits):

(112) Il regal di t6 mari a mé cusine

(113) La letare di Pieri a la femine

Chest al sucét par vie che in chescj contescj no vegnin doprats cul significat di ogjet
concret, ma ben cun chel, metonimic, di ‘proces di’ o ‘at di’ (De Roberto 2011, 1342, par cas
simii tal talian, al fevele di ‘sfuar¢adure’). Tal cas che invezit a vignedin doprats cul sens di

ogjet concret, no an struture argomental, ma a puedin vé dome complements che a esprimin
une relazion gjeneriche, che si pues defini intal contest specific:

(114) 1l regal di Simon al e une vore cjar

In (114) la relazion tra il cjaf e il complement no ven definide a clar dal cjaf stes, ma e
je fintremai ambigue, stant che Simon al pues jessi interpretat — cence un contest just o cence
cognossi ce che al jere prime — tant che 1’autér ma ancje tant che il beneficiari dal regal.

9.3.1.8. Sintagmis di nons no deverbdi

Ancje nons deagjetivai derivats di agjetifs cualificatifs (ancje secondaris), tant che
amabilitdt, amdr, dolcece, a an struture argomental. Ancje in chescj cas, I’argoment esterni al
ven rindat midiant di + SN:

(116) La dolcece dal zucar (v. (136a) Il zucar al é dolg)

Un cas interessant, tra 1 nons no derivats, al € dat dai nons di parintat, che a son simpri
relaziondi, ven a stai che si definissin su la fonde di une relazion cun X. A presuponin di fat la

esistence di doi (o dos classis di) referents. Un esempli: mari e presupon la esistence di une
persone A, che e je la mari, ma e scuen jessi ancje une persone B, che e je fie o fi di A. Te
stesse maniere cun chei altris nons di parintat (cjapats dentri ancje 1 afins, tant che femine intal
sens di ‘persone maridade cuntune altre’, cugndt, missér e madone e v.1. e ami). L argoment si
lu pues esprimi midiant di un agjetif possessif (117) [sé mari] o ben midiant di un sintagme
preposizional che il so cjaf al ¢ la preposizion di: (118) [la mari [di Toni]]. Al ¢ clar che
I’argoment al pues ancje no jessi esprimit; in chest cas si lu pues cjata intal discors o in gracie
des cognossincis condividudis tra chei che a partecipin ae situazion comunicative, o ben (tant
che in (119)) il non al ven doprat cence un referent concret, tant che in (120).

(119) La su di Fari - che a jerin tré cugnadis cun 16 fruts, ducj di ché vualece — di
Invier, cuant che al vignive sciir e frél, a menavin la canaie te stale, che e jere vie insom dal
curtil. li, la none ur puartave di cene intun grant zei di sem. Lis maris a levin a cjoliju dopo
fatis lis voris e ju cjatavin indurmidits, in grum, un dongje [I’altri, tal cliput dal stran e dal
soredl, jenfri la trombe e la grande pueste dai vidiei (R. Puppo, Magari ancje, 1983)

(120) La figure des aganis e pues jessi la personificazion dai spirts des maris muartis
tal parturi (S. Carrozzo, Friul di Magance, 2010)

Cualchi non di ogjet al stabilis une relazion gjeneriche cuntun pseudo-argoment; par
solit e je une relazion di posses, che si pues intindilu ancje intun sens slargjat, tant che intal
cas de autorialitat (v. cjap. 13). Chescj nons par solit no puedin vé plui di dos relazions
gjenerichis:

(121) 1l gno libri di Sgorion

Al ¢ interessant marca che se a vegnin esprimudis dos relazions, a somein jessi intun
rapuart jerarchic tra di 16r. Intune frase come cheste:

(122) Il c¢d dai Arbe Garbe di Marie

si podara duncje esprimi il possessor [di Marie] cuntun possessif:
(122a) 1l so cd dai Arbe Garbe

ma no si podara dopra il possessif par marca la autorialitat:
(122b) *1l lor cd di Marie

La preposizion “di” e pues ancje introdusi complements che a marchin la finalitat, sedi
cun nons sedi cun verps intal sintagme preposizional (v. cjap. 17), tant che in:

(123) farine di polente
(124) vistit di fieste
(125) gome di bagnd

9.3.1.9. Complements no argomentdi

In altris cas, il non nol a une s struture argomental, duncje nol previdt par fuarce
argoments, ma al pues jessi acompagnat di un o ancje di plui complements che a marchin
relazions temporals, locativis o, in sens plui gjeneral, averbials, che si puedin esprimi sedi
midiant di complements nominai sedi midiant di complements frasai.

(126) E jere, la Scuele Rosse, une scuele daiir de glesie di Sante Marie, cun dos aulis e
chest busigatul doprat di dipuesit (1. Urh, Vuadagnasi il gusta, 2012)

(127) Lu cjatarin tré dis dopo de muart in ‘avanzato stato di decomposizione’ (F. Tami,
Sic transit gloria mundi, 2000)

(128) Al veve sierdt dongje il ristiel di fier datirsi, e il ristiel nol veve vuicdt (D. Virgili,
Paisanis, 1984)

(129) La prime stazion dal calvari e jere la preson di Palme (C. Puppo, La seconde
Irlande, 1998)

(130) Al a comprade une cjase in mont

(131) int cence religjon e cence timér di Diu (R. Puppo, Magari ancje 1983)

(132) Al é aes 8 e 55 che la videocjamare e regjistrave un om cul passemontagne che si
imbusave te bancje, pistole in man (F. Rossi, La rambe, 2004)

(133) Di maldt che al jere, un pdar di més prin di lassanus par simpri, al manda un
messag ai siei compagns di partit che a jerin riunits a congres (A. Ceschia, Tal non di Fausto
Schiavi, 2012)

9.3.2. La struture dal sintagme nominal

Cemiit che si a viodit, in plui dal cjaf, un sintagme nominal al pues tigni dentri une
schirie di altris elements, cjapant dentri ancje altris sintagmis, tant che in (134):

(134) [SN 1l ¢jan [SP dal murds [SP di mé cusine]]]

In gjeneral, chescj elements si clamin modificadors, stant che a modifichin, juste apont,
il cjaf nominal. I modificadérs si puedin dividi, stant ae l6r posizion, in modificadors
prenomindi € postnominai.

I prenomindi a vegnin clamats determinants (articui, dimostratifs, cuantificadors,
indefinits, possessifs, numerai), chei altris, invezit, complements (agjetifs, massime chei
cualificatifs, cun funzion restritive o apositive, etnics e relazionai, chescj ultins ancje cun
funzion di argoment), sintagmis preposiziondi o proposizions completivis e frasis relativis,
ancje chés al participi, in diviers cas ancje altris sintagmis nominai cun funzion apositive (v.
(135) [un motorin [color di rose]]), ven a stai1 la funzion di esprimi une proprietat dal non che
e contribuis a strenzi chei che a podaressin jessi 1 referents dal sintagme nominal o che in
cualchi maniere lu esplichin (v. 1 esemplis sot).

Il furlan al ¢ une lenghe a cjaf soredut inizial (o progressif, v. Simon 2005 [1990], 222),
ven a stai che par solit i modificadors si cjatin a diestre dal cjaf. I agjetifs cualificatifs, dut cas,
che in tiermins funzionai a son atribiits, a puedin cjatasi sedi in posizion postnominal (no
marcade) sedi prenominal (cun significat o valor diviers se si cjatin prime o dopo il cjaf). Se
intal sintagme nominal al e un agjetif che al pues cjatiasi dome a diestre, no somee acetabile la
coordenazion tra 1 doi a campe, stant che il furlan nol ame modificazions complessis prime
dal cjaf, v. 1 esemplis (136-136b). In gjeneral, se un modificador dal non al ven a sé volte
modificat o coordenat, par solit si lu cjate a diestre dal cjaf.

(136) Ché biele frute
(136a) Ché frute biele e inteligjente
(136b) "Ché biele e inteligjente fiute

A stan a diestre dal cjaf i agjetifs relazionai e etnics:

(137) La cariere scolastiche
(137a) *La scolastiche cariere
(138) La citat austriache
(138a) *La austriache citdt

Se intal sintagme nominal al € un argoment, la posizion dal agjetif e somee jessi libare:

(139) ché biele traduzion dal todesc

(139a) ché traduzion biele dal todesc
(139b) ché traduzion dal todesc, biele

In altris cas, la posizion o a man ¢ampe o a man drete e puarte a une diference di
significat dal agjetif. Si fasi un confront tra chestis frasis:

(140) un ami vieli
(140a) un vieli ami
(141) une femine puare
(141a) une puare femine
(142) un om grant
(142a) un grant om

Biel che intes frasis cun agjetif a man drete ((140), (141) e (142)) I’agjetif al ten cont il
so significat principal, duncje ‘di tancj agns di vite’, ‘cence o cun pdcs miegs economics’, “di
altece notevule’, intai sintagmis li che si cjate a man campe dal cjaf il determinant al cjape su
un significat figurat: ‘di lungje date’ intal prin, ‘che e merte compassion’ intal secont, ‘che al
a fat grandis oparis o azions’ intal tier¢ cas. A an di sta a man drete dal cjaf 1 determinants
modificants, tant che in (143):

(143) Une cjase une vore biele

Intal cas di comparazions (di maiorance o di minorance), 1’agjetif al pues std a man
drete 0 a man ¢ampe dal cjaf, aben che si vedi mioér dopra sintagmis cun determinant a man
drete dal cjaf:

(144) La cjase plui biele dal pais
(144a) La plui biele cjase dal pais
(145) La cjase mancul biele dal pais
(145a) La mancul biele cjase dal pais

Se al ¢ inte forme elative, I’agjetif al ven dopo dal cjaf:
(146) Une cjase bielonone

Cemiit che si ¢ za menzonat, modificadors pre- e postnominai tant che determinants o
agjetifs a concuardin in numar e in gjenar cul cjaf dal sintagme.

Se I’agjetif postnominal al a funzion restritive ¢ no di complement, cemft che al sucét
par solit a1 agjetifs relazionai (v. ancje ca sot), no si pues dividilu dal cjaf nominal midiant di
un agjetif cualificatif:

(147) la machine nere
(147a) la biele machine nere
(147b) *la machine biele nere

In posizion postnominal si cjatin 1 agjetifs che a rezin un complement, tant che in:

(148) Fators dificii di otigni, se no si é esperts (E. Adami, La promozion de lenghe
furlane sui mass media, 2012)

(149) Si sint cuasi la bisugne di da a dut chest grant moviment idedl une struture buine
di produsi culture, ancje a nivel une vore alt (A. Floramo, Cuintristorie dal Niifcent 1960-
1970,2011)

(150) Cemuit che si pues capi di chestis riis, pal nazionalisim talian il Friul al e dome
une frontiere salvadie, i furlans a son barbars ignorants che a fevelin un dialet impussibil di

Version: 15/09/2025



E AGJENZIE
9. Nons e sintagmis nominai AR I e F§ PeLenGHe
~ FURLANE

capi, la psicosi de invasion e domine la percezion che si a di cheste tiere (S. Carrozzo, La
gubane, o ben la fortune di jessi la puarte de Europe orientadl, 2012)

(151) Intai lunaris stampdts te aree gurizane si sperimente une prose adate ae
comunicazion, une scriture utile, pensade par educd la classe contadine, e par chest
significative, ancje se influengade dal talian (C. Cescutti, Leterature furlane, 2010)

(152) Chestis imagjinis a son stadis fatis par ringrazid la Madone, il Signér o un sant
cetant cjar a la famee’

(153) Intal stes periodi dute la Europe e cognos une forme compagne di repression,
baste pensd ae Irlande e ae Scozie, stricadis di Indri VIII, di Elisabete I e di Cromwell (A.
Floramo, Ri-cognossi la autonomie, 2016)

Se intal sintagme nominal a son plui agjetifs, a an di 1a dadr di un ordin relatif. A son
duncje gramaticals lis secuencis prenominals possessif+agjetif cualificatif+non, e, ancje se
plui marcade dal pont di viste stilistic, agjetif cualificatif+possessif+non (testemoneade une
vore ben dut cds in sintagmis nominai esclamatifs cun struture fisse, v. (156)):

(154) La pussibilitat di cjald lis robis un tic “di fir” no jessint impegndt cu lis
sieraduris dal gjorndl e la gjestion cuotidiane o pensi che mi permetara di dd inmo une biele
man ae Paltrie, in acuardi — o disevi — cul sucessor, che al cjatara la mé plene disponibilitdt
par cualsisedi dibisugne (A. Venier, Un mandi, 2009)

(155) Cheste biele s6 produzion

(156) Agnulat a 'nd a fatis di ducj i colérs: puare sé6 mari e je muarte di crepeciir;
cuant che une mari e rive a maledi la so creature, segn che a 'nd a avonde tal stomi... (P.
Menis, Contis e racconti 1927)

Par 14 plui insot di chest argoment, si viodi il cjap. 10.
Lis frasis relativis a stan simpri a man drete dal cjaf.

Ancje 1 possessifs a puedin esprimi un argoment — par esempli il sogjet o ['ogjet diret
dal non. In chest cas no son compatibii cun agjetifs argomentai, tant che 1 agjetifs etnics.
Cussi, la frase

(157) la anession dal Friiil di bande de Italie
no si pues esprimile come in (157a), ma dome come in (157b)-(157¢)

(157a) *la so anession taliane
(157b) la s6 anession de bande de Italie
(157c¢) la anession taliane dal Friiil

Struturis di cheste fate si puedin cjatda dome se il possessif e chel altri agjetif a esprimin
relazions no argomentals:

(158) la mé cariere scolastiche
I agjetifs relazionai a cjapin la posizion a man drete dal cjaf, cence interuzions:

(158a) la mé brute cariere scolastiche
(158b) la mé cariere scolastiche brute
(158c) *la mé cariere brute scolastiche

7 Istitlit Comprensif di Pagna, “La glesie di Sante Eurosie. Afrescs di Giovanni da Udine”, in: Un puint
tra ir e wvué 5. Zirut tra lis oparis di art dai nestris  pais, 2011, p. 5,
https://www.icsedegliano.it/sezioni/studenti/1011/UnPuint5.pdf, ultime visualizazion 05/10/2022).

Modificadors di categoriis diferentis a puedin jessi coordenats tra di 16r, se a an ducj la
stesse funzion

(159) une cjase biele e che no coste tant
(160) un om zovin e di valor
(161) la adesion venite e nestre al progjet di une regjon europeane

In (161) chest no si pues vé par vie che nestre, tant che venite, ¢ esprim [’argoment dal
sogjet e e corispuint in chest cas a furlane.

No si puedin coordena tra di 16r agjetifs cualificatifs e relazionals, ni possessifs e
agjetifs cualificatifs:

(162) *un parc biel e citadin
(162a) *un parc citadin e biel
(163) *la so e biele fie

(163a) *la fie so e biele
(163b) *Ia fie biele e 56

9.3.3. Sintagmis nominai interogatifs e esclamatifs

9.3.3.1. Sintagmis nomindi interogatifs (interogativis parzidls)

Intes interogativis parziadls (o viertis), a puedin jessi tré interogatifs prime dal cjaf
nominal, cudl, ce, trop e cetant.

(164) Ce timp isal vué?

(165) Cual libri leistu?

(166) Trops agns dastu?

(166a) *Astu trops agns?

(167) Ce vin bevéso? (R. Puppo, Par un pél, 1960)

Il sintagme nomindl interogatif al cjape par solit la posizion preverbal; al somee mancul
acetabil in posizion postverbal (166a), fale che inte domande eco.

Cudl e trop a concuardin in numar e in gjenar cul cjaf nominal, ce invezit al ¢ invariabil.

9.3.3.2. Sintagmis nomindi esclamatifs

Ce (compagn di cetant) al pues ancje la dentri dal sintagme nominal esclamatif, tant che
n

(168) Ce maravee che al é!

(169) Ce bielis frutis!

(170) Ce Gjermanie, ce Gjapon! (R. Puppo, Magari ancje, 1983)

Ancje ta chescj cas il sintagme nominal al ¢ simpri in posizion preverbal o dut céds in
posizion inizial di frase.

9.3.3.3. Sintagmis nomindi no seleziondts: il vocatif

I sintagmis nominai, in plui des funzions di argoment dal verp, tant che chés di sogjet o
ben di ogjet diret (v. 9.3.6), a puedin vé ancje une funzion plui libare, no selezionade dal verp
stes, tant che ché di vocatif, che al ¢ indipendent e esterni rispiet ae frase. Il so compit al ¢
chel di disvea la atenzion di un destinatari che i ven indregade la peraule e che al pues jessi
identificat tra 1 pussibii interlocutors (v. Mazzoleni 2010, 1590). In cheste funzion, 1 sintagmis

nominai a puedin jessi dats dome dal cjaf, che al pues jessi un non propri, un pronon, un non
comun — tra chei altris, ancje nons di parintat o titui professionai, o un agjetif sostantivat:

(171) Meni!

(172) Tu!

(173) Siore!

(174) Mandi professor!

(175) Mame, no std a distuda il feral, che o ai pére (P. Menis, Contis e racconti, 1935)
(176) E di grande ce vuelistu fa, ninine? (F. Ros, 11 lof, 2004)

Il sintagme nominal cun funzion di vocatif, dut cas, al pues vé ancje une struture interne
complesse. Il cjaf al pues jessi modificat midiant di sintagmis preposizionai o di nons che ju
modifichin, al pues vé denant o dalr un agjetif, prime al pues jessi I’articul definit e un
possessif di prime persone, o datr al pues jessi ancje dome il possessif di prime persone, cu la
funzion di fissé une relazion tra mitent e destinatari di altri gjenar. Prime dal cjaf al pues jessi
il dimostratif di lontanance chel (v. cjap. 12). Ancjemo: un agjetif afetif o che al pant stime al
pues sta denant di un cjaf dat di un non comun (ancje titui professionai) o propri. Al pues
ancje jessi introdustit o mancul di oh:

(177) Oh sior dotor, cemiit a cheste ore, finalmentri lu viodin a vigni ca... (P. Someda
de Marco, Sul troi de vite, 1968)

(178) E je la Madone di Avost, basodl di om! ®

(179) (Oh) La mé rose!

(180) Stele mé!

(181) - Su su, chel zovin, a si fas tart, - e diseve ché altre (C. Percoto, Lis aganis di
Borgnan, 1851)

(182) Cjare Marie

(183) Presedt Diretor

Si puedin dut cas vé ancje struturis plui complessis, la che in posizion prenominal si
cjatin articui, possessifs e agjetifs di altri gjenar e/o in posizion postnomindl aposizions
nominals o frasis relativis, o un agjetif possessif e un agjetif di altri gjenar, o ancjemo un
pronon personal e une frase relative:

(184) cjare la mé siore

(185) rose mé biele

(186) Tu, lis dai miei voi

(187) Tu che tu cjalis cussi, ven ca!

(188) San Michél, tu che tu ds lis alis tant grandis, su, judimi (P. Menis, Contis e
racconti, 1963)

9.3.4. Funzion dai complements / modificadors
Si cjalin chescj esemplis:

(189) 1l pulmin de scuele

(190) 1l parc de citdt

(191) La energjie dal soreli

(192) Lis tradizions dal popul

8 D. Navarria, L4 STORIE — La prime e ultime Pasche dal pari de Patrie dal Frinl, 2020,
https://www lapatriedalfriul.org/patriarcjis-fur-dal-ordenari-la-storie-la-prime-e-ultime-pasche-dal-pari-de-
patrie-dal-friul/.

Version: 15/09/2025



AGJENZIE
REGJONAL
PE LENGHE
FURLANE

9. Nons e sintagmis nominai AREF

In ducj chescj cas, il complement che al sta datir dal cjaf dal sintagme nominal al € un
sintagme preposizional dat di une preposizion e di un non. La funzion di chest modificador e
je ché di stabili une relazion, che il so valor al pues jessi diviers (locatif, di posses, di fin e
v.i.). Inte lenghe furlane, chestis specificazions a vegnin esprimudis in maniere plui natural
midiant di un sintagme preposizional, tant che in (189)-(192) o ben midiant di un agjetif tant
che in (189a)-(192a):

(189a) Il pulmin scolastic
(190a) 1 parc citadin

(191a) La energjie solar
(192a) Lis tradizions popoldrs

Te stesse maniere di altris lenghis e dialets che ancjemo a an une elaborazion limitade o
che cheste e je in vore (v. Casalicchio/Cordin 2020, 101 pal trentin central), di fat, ancje par
furlan 1 agjetifs relazionai a son par solit rars, stant che a fasin part di un lessic tipic des
lenghis europeanis di culture (v. Zifonun 2011). Datr dal model talian e internazional, dut
cas, sedi intal scrit (e intal fevelat) spontani, sedi inte elaborazion planificade e cussiente dal
furlan, e je datr a cjapa simpri plui prese la formazion di agjetifs relazionai e duncje 1l 1or Gs
(v. cjap. 8, Melchior (cds)). Sintagmis nominai de fate non cjdf + agjetif relaziondl a son dair
a slargjasi a pet dal model cjaf + di + non.

Te stesse maniere, e simpri compagn dal trentin central, cualchi modificadér che al ven
esprimiit cuntun agjetif in altris lenghis, tant che talian, francés, inglés o todesc, al ven
esprimiit midiant di proposizion relative:

(193) «E alore pazience ve, Vire. Al viil di che tu le cjaparas l’an che al ven» (M. Ucel
[O. Muzzolini], Pais, 1974)

(194) Cussi ancje in Friiil la setemane che e ven prin dal Naddl e cor intune atmosfere
plene di smanie e di sbulium par prepard la fiestone inte cudl, come inte antighitdt romane, e
Jje usance scambidsi regdi e inmaned un grant gusta.’

(195) Par esempli “lupus” al a la silabe “lu” lungje par nature e la silabe “pus” che e
Jje ancipite, parcé che e pues deventd lungje o curte in rapuart ae peraule che e ven dopo.'°

9.3.5. La interpretazion dal sintagme nominal definit o indefinit

Midiant dal Gs di specificadors intal sintagme nominal si pues riferisi a entitats presintis
intal discors o che dut cas a fasin part des cognossincis condividudis tra 1 partecipants ae
situazion comunicative. Par introdusi une entitat gnove, il sintagme nominal al sara di gjenar
indeterminat, duncje al presentara ’articul, indeterminat, tant che in (196), ma, par nons che a
marchin classis, nons di masse o indefinits plurdi, [’articul al scugnara jessi determinat, tant
che in (197):

(196) un libri interessant
(197) lis vacjis a son bestiis mugnestris

9 M. Martinis, “Lis vecjis tradizions de Messe dai Madins e dal goc di Nadal”, Messaggero Veneto
05/12/2006,
https://ricerca.gelocal.it/messaggeroveneto/archivio/messaggeroveneto/2006/12/05/NZ 14 SPECAG.html,
ultime visualizazion 05/10/2022.

0 J.a divine comedie. Strategjiis di traduzion in marilenghe, https://ladivcom.blogspot.com/2016/02/la-
rime-ancipite.html, ultimo accesso 05/10/2022.

Une volte introdusiit chest element intal discors, 1’articul o altris determinants a saran di
gjenar definit. Une des pussibilis cundizions che a permetin di dopra un sintagme nominal
determinat e je che un element al sedi za stat introdustit prime intal discors.

La introduzion di un element intal discors e da la pussibilitat di rindi determinats ancje 1
sintagmis nominai che a an 1l stes referent (ven a stai che a son coreferenziai), ancje se il cjaf
al & dat di un element lessical diviers di chel doprét in principi, tant che un sinonim, un
iponim o un iperonim. V. (198):

(198) Al jentra un om. Chest sior si senta dongje di me.

Altris cundizions pussibilis pal fis di sintagmis nomindi determinats a son la
interpretazion su la fonde dal contest pragmatic, tant che in (199) Passimi il sal, o lis
cognossincis condividudis tra 1 partecipants ae situazion comunicative. Chestis cognossincis a
determinin ancje ['s di specificadors definits cun elements lessicai tant che /une o soreli, che
a an un unic referent.

Par chel che al inten 1 sintagmis nominai indeterminats, bisugne par altri diferenzia tra
specific e no specific (pal talian, v. Renzi 1988, 370-372). No specific al marche un cualsisedi
referent inte classe dai pussibii referents, intant che specific al marche un referent unic,
cognossiit a chel che al fevele, che pero al stime no jessi cognossit dal interlocutor. Si
confrontin chescj esemplis:

(200) O cir un libri che o ai let I’an passdt
(201) O cir un libri di regald a mé siir. I plasin i zdi

Intal prin cas il referent al € indeterminat, ma specific, individualizat dal fevelador; intal
secont cas invezit il referent al & un cualsisei membri de classe — il sintagme nominal al amet
in chest cas il cuantificadér indefinit cualsisei, che invezit nol jere ametit intal prin cas.

La interpretazion dal sintagme nominal cun specificador definit e pues cambia, a
seconde che si presuponi la esistence di un referent specific, designat dal sintagme nominal o
che 1 vegni dade une interpretazion gjeneriche, che no si lee a un referent specific, ma a dute
la classe, tant che in (203) e (204):

(202) O cir la soluzion che mi permeti di gjavami di chest gherdei
(203) Il computer al a cambiat dal dut il miit di lavora
(204) L’om al a savoltade la nature

Ancje inte lenghe furlane a son i bare nouns (par 1a plui insot v. cjap. 11.3), ven a stai
nons che no son precedits di modificadérs prenominai (ma a puedin vé modificadors
postnominai). Pe presince di chest gjenar di sintagme nominal in elements fraseologjics, cun
verps che a marchin moviment e in costruzions copulativis si rimande duncje al cjapitul di
riferiment.

I nons di masse, cemit che si a tacat a scrivi prime, a previodin costruzions cence
specificaddr e cun cjaf par solit al singolar se la interpretazion dal sintagme e je indefinide. Il
sintagme nominal al pues jessi sedi sogjet sedi ogjet dal predicjat; se sogjet, dut cas, al sta par
solit in posizion postverbal:

(205) No béf vin

(206) Nus coventin farine, lat e zucar

(207) E puare Silie e a scugniit tornd a di une altre volte lis litaniis dai sants par
domandd perdon al Signor (R. Puppo, Magari ancje, 1983)

(208) *Farine nus covente

Se invezit 1 nons a son numerabii, par une interpretazion indefinide, par solit a son al
plural:

2322222000

(209) 4 vendin libris, cuaders e penis

(210) Tal gniif lavér o ai cjatdt coleghis e amis

(211) Alore la int che a lavoravin li dongje a lassarin dut impastandt e a scjavacarin
cjamps e vueils e paliits e si inzenoglarin sul agdr cu lis mans par aiar (D. Virgili, Paisanis,
1984)

(212) Ma coventino peraulis? (D. Virgili, Paisanis, 1984)

(213) - Ma véso notdt che nol a manecis? - Ce? - Che nol a guants tes mans? (F. Rossi,
La rambe, 2004)

No mancjin dut cas 1 Gs al singolar, tant che in chescj esemplis:

(214) O cir cjase

(215) L’albierc nol a pissine

(216) Po ben, come president de Serling o viét di capi un péc miér, ancje par impard a
fa just une altre volte (aromai al jere sigiir che no soi tant bon di lei i bants scrits intune
cierte maniere... ), e o domandi copie, che o ten ancjemo intun scansel, de documentazion
presentade di ché altre associazion (S. Carrozzo, Pigulis storiis di mafie furlane, 2014)

Par solit, sintagmis nominai sogjet cence articul cun nons numerabii al singolar si cjatin
in posizion preverbal.

Al ¢ interessant ancje il cas di sintagmis nominai cence articul che no si stimin ni
determinats ni indeterminats, stant che il sintagme, cemtit che al marche Renzi (1988, 402) pal
talian, nol ven doprat par un at di reference, tant che in cubiis di sintagmis nominai identics in
contraposizion, o, simpri in contraposizion, in doi sintagmis nominai identics, che il secont al
sedi dineat pero, tant che in:

(217) A son dis e dis

(218) Mi displas par lui, sior plevan, ma né o clamin la int in place e, voie o no voie,
chei mostros di mangjons a varan di cedi ae division des tieris... (A. Negro, Int di masnade,
1984)

Par 1a plui insot si viodedin i cjapitui 11 e 12. Pe struture e pe interpretazion dai
sintagmis nominai cun cuantificadérs, v. cjap. 15. Pal s dai articui cui nons propris v. cjap.
1.

9.3.6. La funzion e la posizion dal sintagme nominal

Il sintagme nominal al pues cjapa lis funzions sintatichis di sogjet, tant che par esempli
in (219), di complement ogjet diret, tant che in (220) o, cun verps copulatifs, di complement
predicjatif dal sogjet o dal ogjet, tant che in (221) e (222). Il sintagme nominal al pues jessi
ancje un costituent di un sintagme preposizional cun altris funzions sintatichis, tant che
complement di un non (223):

(219) [la cotule nere] e je plui biele

(220) al a comprade [une machine gnove]
(221) ché frute e je [la mé fie plui zovine]
(222) lu an nomendt [president di associazion)
(223) lis nominis [di [gniuifs diretors]]

Aben che par furlan di solit si vedi di esprimi un sogjet midiant di pronon clitic
preverbal, la regule no val tal cas di un sogjet esprimiit di un sintagme nominal autonom, che
al sedi dat di un pronon personal o di un element lessical:

(224) al zuie, daspo al torne cjase e al mangje un panin

Un sintagme nominal sogjet autonom al ven doprat par introdusi referents gniifs o par
resons di focalizazion, ancje contrastive:

(225) Jo o voi, tu invezif tu stds a cjase

Par chel che al inten la posizion, intes frasis declarativis, il sogjet esprimit di un
sintagme nominal autonom si cjate par solit in posizion preverbal, prime dal pronon clitic
sogjet, di altris elements clitics o de negazion, cuant che il verp de frase al ¢ transitif o
intransitif (v. (226)-( 228)). Se invezit il verp al & inacusatif, intes costruzions impersonals e
intes costruzions passivis (massime al passat prossim) il sogjet esprimiit di un sintagme
nominal autonom al e par solit postverbal (v. (229)-( 231)):

(226) 1 bidel al nete il curidor

(227) Agnul mi a regaldat un maion

(228) Lui nol fevele

(229) Al rive gno cusin

(230) Si e cjatade une soluzion

(231) Al e stat robdt un cuadri dal museu

In funzion di sogjet, il sintagme nominal al compuarte 1’acuardi in persone, numar (e tal
cas gjenar) dal predicjat. Ancje in posizion di ogjet il sintagme nominal al pues vé efiets di
acuardi dal verp in gjenar e numar ai timps compontits (v. Cap. 7.6.1).

In coreference cun altris sintagmis nominai, 1 sintagmis nomindi a cjapin su la funzion
di aposizion o di epitet, zontant ancje une informazion semantiche di plui:

(232) Tarcint la perle dal Friiil

(233) Marie, la mé coleghe, e je cjargnele

(234) No dome: di fat Bertrant, om di grant rigor spiritudl al scugni meti ordin ancje te
Glesie stesse (C. Romanini, “Il beat Bertrant grant protagonist de nestre storie”, Messaggero
I’eneto 07/06/2006)

Sintagmis nomindi cu la stesse funzion a puedin jessi coordenats (cun coniunzions
copulativis, disiuntivis, aversativis, negativis o in maniere asindetiche) tra di l6r, ma a an di
jessi ancje simii par valor semantic o compatibii (deroghis a cheste cundizion si puedin vé par
cred efiets scalembris o comics, tant che in (238)):

(235) I siei vins no son Tocai o Merlot, che za ducj a cognossin ben, ma si clamin
Cjanorie, Scjaglin, Cividin, Ucielut e v. i., vins che propit Bulfon al a torndt a discuvierzi cu
lis sés ricercjis biel tacant de fin dai agns dal Sessante (Redazion il Diari, Il paleontolic dal
vin furlan, 2010)

(236) Tal Friill Orientdl cheste pratiche repressive e passave cualsisei justificazion, si
internavin oms e feminis, fruls e viei, contadins e nobii, predis (dome par chescj si fevele di
almancul un sessante di lor) e socialiscj, fameis interiis (C. Puppo, La seconde Irlande, 1998)

(237) Tal pais cjadiit tes sgrifis dal Re Erode no jere plui ni justizie ni sigurece, ma
caprici pardut e prepotence (C. Percoto, La maledizion dai luvins, 1863)

(238) Al a impardt a sund la ghitare e il campanel di cjase

